
გვინდა აღვნიშნოთ, რომ გამართული და ეფექტიანი სოციალური დაცვის სისტემის განვითარება  სამინისტროს ერთ-ერთი პრიორიტეტია. ამ პროცესის განუყოფელი შემადგენელი ნაწილი კი ბენეფიციარების საუკეთესო ინტერესზე მორგებული და მაღალი სტანდარტის სოციალური სამუშაოს სისტემის ფორმირებაა.
ამ მიმართულებით გადადგმული მნიშვნელოვანი ნაბიჯი „სოციალური მუშაობის შესახებ“ საქართველოს კანონი, რომელიც სამართლებრივად ამყარებს და თანმიმდევრულად აყალიბებს ყველა იმ საკითხს/ღონისძიებას, რაც ხელს შეუწყობს სოციალური მუშაობის გამართულ ფუნქციონირებას. 
ბოლოდროინდელმა მოვლენებმაც დაგვანახა, რომ სამართლებრივ საფუძვლებთან და ნორმებთან ერთად აუცილებელია შესაბამისი ინსტიტუციური ცვლილებების განხორციელება. ამიტომაც, სსიპ სოციალური მომსახურების სააგენტოში დაიწყო რეორგანიზაციის პროცესი, რომლის მიზანია სააგენტოს, როგორც სოციალური პროგრამების განმახორციელებლის, ფუნქციონალური ანალიზი და ნაბიჯების გადადგმა, რათა ჩამოყალიბდეს მოქნილი, შედეგებზე ორიენტირებული და ეფექტური ადმინისტრაციული ორგანო, გაუმჯობესებული ინფრასტრუქტურით, კოორდინაციის მექანიზმებით და სტრუქტურულ ქვედანაყოფებს შორის მკაფიოდ გამიჯნული უფლებამოსილებებით. 
გარდა იმისა, რომ მიღებულია გადაწყვეტილება სოციალური მუშაკების რაოდენობის ზრდასთან დაკავშირებით და სსიპ სოციალური მომსახურების სააგენტოში უახლოეს მომავალში გამოცხდდება კონკურსი შესაბამის თანამდებობებზე, აქტიურად მიმდინარეობს სამართლებრივი ბაზის რევიზია, რათა გამოიკვეთოს ის მიმართულებები, რომელიც შესაძლებელია განხორციელდეს სააგენტოში დასაქმებული სხვა თანამშრომლების მიერ. აღნიშნული, თავის მხრივ, ხელს შეუწყობს სოციალური მუშაკების მხრიდან კანონმდებლობით მინიჭებული ძირითადი უფლებამოსილებების ხარისხიან განხორციელებას. 

